
Hugleidingar

Snimma 4 morgni 1. september
1939 leyp Tyskland & Polen, og
48 timar seinri kom yvirlysing
fra Fraklandi og Tysklandi, at
hesi lond vildu verja og hjalpa
Polen. Soleidis byrjadi Annar
heimsbardagin, sum i 6 ar
myrdi og tyndi og sorladi alla
tilveru vida um a klétuni, baedi
deytt og livandi. @rskapurin
leikadi i sum pest og kolera, id
eingin var fgrur fyri at stedga.

Hetta vitloysid endadi
fyrrapartin sunnudagin 2.
september 1945 & dekkinum
umbord a ti amerikanska slag-
skipinum "Missouri” 4 vagni i
Tokio. T4 hevdi hetta helviti
vart i seks ar og ein dag.

Hungur og hall og stért
voénloysi seyg seg yvir heimin.
Teer menniskjansligu 1iding-
arnar hgvdu einki mark.

Hvi skuldi hetta inferno,
sum gjgrdi undirgangin veru-
ligan, soleidis slaa seg nidur a
alla mannaaettina?

Tad ber til at siga, at Tysk-
land, Italia og Japan i felag
- framkomin lond vid fornari
spgu og mentan - vid teirra
errinskapi, maktgirnd og
6ndari, hardrendari national-
ismu ibyrtu ragnarokid.

Ikki uttan orsgk eru EN og
EU sera vakin métvegislondum
vid snikjandi nationalismu.

Ein gbovedursdag, fyrra-
partin 13. april 1940,
vordu Fgroyar hersettar av
Stérabretlandi. Ein stérur
krassari, Suffolk, og ngkur
onnur skip légu Gti i Nélsoyar-
firdi. Fra teimum voérdu eini
250 servandir hermenn, Royal
Marines, fergadir iland. Hetta
vard dagur i viku. Vit sluppu
ur skillanum og féru i flokkum
at & molan at siggja herskipini
og hermenninar, sum vérdu
sigldir inn & kaiina vid
smeerri skipum. Seinri, i maj
manad 1941, var Suffolk vid
til at jagstra og spkka tad sera
framkomna og spildurnyggja
tyska slagskipid “Bismarck,”
sum hevdi gjgrt um seg i
havinum um okkara leidir og
spkt stoltleikan i ti bretska
flotanum, gamla Hood, millum
Island og Grgnland.

Tad gekk ein litil manadur,
so komu stér troppaskip inn
4 Havnina vid hundradtals
soldatum. Tad fyrsta skipid,
"Ulster Prince,” kom fyrst i maj
manadi 1940.

Tey 5 arini, hersetingin
vardi, gjgrdust byrjanin til
nyggjar tidir i Fgroyum.

Tidin undan krignum var

fataekslig og livid trupult og
straevid. Hobast tad ber til at
siga, at okkurt var, sum bar bra
av 'nyggjum tidum,” so var tad
foroyska samfelagid stilt og
litid broytt i gldir. Hin sterka,
resignerada gudstrugvin, vit
kunnu kanska kalla hana
kristindomur i fgroyskum
blina, hevdi sterkar og djupar
retur i salini hja okkara for-
fedrum: "Hver dag har nok i
sin plage,” var vanligt at hoyra
tey gomlu siga. Og Janus yrkti:
"Ver sterk min sal.”

Men so kom sum sagt
kriggid. Vit véru heppin at
verda hersett av Stérabret-
landi - og ikki av Tysklandi.
Tad ¢vuta er raedandi at
hugsa.

Hersetingarvaldid gav
ovmikid arbeidi. Kanska serliga
i Havn og vesturi i Vagum,
men eisini adrastadni, eitt n
inni i Skalafirdi. Fleiri tisund
soldatar skuldu ju beinanvegin
hava nakad at bugva i og
liva av; og verjutiltgk, eitt
nd négvar loftverjukanénir
o.n.a. skuldu setast upp. Alt
hetta négva stoypi-, byggi-
og handverksarbeidid gav
almikid av arbeidi til allar
hendur. Eitt tiggjumannafar
ar Noélsoy - troppaskipid
vard tad i speglni kallad av
havnarmonnum, minnist
meg reett - sigldi i fastari rutu
millum Nélsoy og Havnina
vid og eftir arbeidsfélki. Tey
foroysku skipini, sum undir
krignum keyptu feskan
fisk i fslandi og sigldu hann
beinleidis til tann skotska
fiskamarknadin, vunnu
négvan pening. Men hetta var
dyrt tjentur peningur, ti négv
skip og négvar manningar
férust av krigsavum. I 1947
kom békin "Vikingasynir” Ut
um hesar sorgarleikir.

Ein dagin undir krignum
(1942?) var grindadrap i Havn. A
Kongabranni var veel av folki,
meira enn vanligt, ti stért tal
av hermonnum hevdi gkt um
talid av ibgvum. Vanligt var,
at stungid vard vid hvalvakni
4 landi fram vid Kongabrunni.
Ein ungur hermadur, ikki
négv eldri enn eg, svimadi,
sum hann st6d og hugdi at
drapinum. Hvalvaknid liktist
hansara bajonett!

Undir krignum gjerdist
veelstandur i Fgroyum, og
hetta fordi vid ser m.a, at
loysingarrgrslurnar vid Félka-
flokkinum 4 odda fingu vind i
seglini. Longu lpgtingsvalid 24.
august 1943 gav hesum nyggja

flokki (hann vard stovnadur
i desember 1939) 12 av teim-
um 25 lggtingslimunum og
mangladi sostatt bert ein lim til
kvalifiseradan meiriluta. Men
longu 3 ar seinri misti flokk-
urin 4 av teimum 12 lggtings-
limunum & lggtingsvalinum
1946. (Upplysast kann, at Tj6d-
veldisflokkurin vard ikki stovn-
adur fyrr enn i 1948 og kom
fyrstu ferd a ting 11950).

I 1948 fingu Fgroyar
heimastyrislégina, og fyrsta
landsstyrid var mannad vid
Sambandsflokkinum, Javn-
adarflokkinum og Sjalvstyris-
flokkinum.  Félkaflokkurin
atkveddi ikki fyri légini og
var tessvegna ikki vid i lands-
styrinum. Men hetta broytt-
ist skjott, ti 7. desember 1950
mannadi Sambandsflokkur-
in nytt landsstyri saman vid
Félkaflokkinum. Kristian
Djurhuus ar Sambandsflokki-
num vard lggmadur og Thor-
stein Petersen og Rikard Long
landsstyrismenn Ur Folka-
flokkinum.

tgrsta takid hja okkum

fproyingum var at endur-
nyggja skipaflotan, sum var
gamal og ikki tidarhéskandi.
Av skipaflotanum véru 77
skip bygd i 1876-1899 og 91 i
1900-1925. Umframt hetta ma
havast i huganum, at 39 skip
férust undir krignum.

Har vard ikki dralad. I 1946-
1948 komu 38 skip i flotan og
négv gomul vérdu umbygd
vid nyggjum motori v.m. Hetta
var alt gjgrligt vid eginpeningi,
lan ur Fiskeribanken og ur
Vinnulansgrunninum. Men
hesi skipakeyp voéru i stéran
mun illa umhugsad. Serliga
teir négvu gomlu trolararnir
- rustikustar vérdu teir
kalladir — sum vérdu keyptir
ar Skotlandi og @drum
londum, gjgrdust ein sonn
vanlukka fyri samfelagid.
Sjévinnubankin, sum hevdi
bundid seg i alt ov stéran mun
til fiskiflotan og adrar vinnur,
eitt ni hvalaveiduna, féor &
heysin i 1952 og matti endur-
stovnast i tveimum stigum.

Menlggtingid oglandsstyrid
légu ikki sjévarfallid av seer,
na heimastyrislégin var farin
at virka. Hoéast négv bakkast,
eitt nu sjévinnubankaskrallid
1952 vid samfelagskreppu og
félkaflutningi av landinum i
tsundatali, virkadi lggtingid
og landsstyrid & gllum gkjum
fyri betran av livikorunum
i Fgroyum: almannagkid,

heilsugkid og skulagkid fram
um alt skuldu utbyggjast.
Fiskivinnan, og tad sum
henni hoyrdi til, hevdi eisini
1. prioritet, ti tad var ja hon,
sum bar samfelagnum uppi.
Vid studulslégum megnadi
lpgtingid at skapa haldgott
stgdi til eina framhaldandi
atbygging av fiskivinnuni a
sjégvi og & landi.

Framburdur var & g¢llum
gkjum, og vid skilagbdum
lpgtingslégum og fyrimynd-
arligum samstarvi vid rikis-
stjéornina komu tey bleytu
virdini i samfelagnum: heilsu-
verkid, almannaverkid og
skalaverkid i trygga og for-
svarliga legu.

Fgroyar var vordid eitt gott
land at liva og virka i.

Men hvussu leingi var
Adam i paradisinum?

Framburdur, sum kann
gera livid betri og leettari
og stuttligari, er eitt lggid
fyribrigdi. Ansa vit ikki eftir
honum, framburdinum, vid
teymum i hond, hevur hann
lyndi til at leypa framav og
missa fétafestid.

A avisum gkjum gekk
framburdurin i Fgroyum
ov skjott, kanska just ti tad
almenna gjgrdist ein tydandi
aktgrur i framburdinum.
Hann gav ser ikki stundir
til neydugar fyrireikingar i ti
almennu fyrisitingini og teirri
almennu umsitingini. Tad
négva skuldi henda her og nt.
Hetta fekk avleidingar.

Teer mongu légirnar um
endurnygging av og studul
til fiskivinnuna og -idnadin
settu sera stér krgv til ta
politisku fyrisitingina og
ta almennu umsitingina.
Umstgdurnar hja ti einstaka
i umsitingini gjordust
truplar av ti, at eingin heaegri
skipad politisk fyrisiting vid
kunngerdum, reglugerdum og
fyriskipanum i roynd og veru
var til 4 hesum vitalu gkjum.
I teirri politisku fyrisitingini
véru tekin um karakter-og
mentalitetsbroytingar, io,
sum fraleid, gjgrdust sjonlig.
Radaloysi og tgrvandi vitan
um sidbundnad almenna
fyrisiting vard veruleiki i tidini
1985-1992. Ohugni lammadi
umsitingina.

Og so rapadi korthusid.

Eitt itgkiligt durslit (av
mongum) av husaganginum
1992 vard, at (naestan) allir
lpgtingsins grunnar vérdu
skrottadir, burturbeindir. Teir
hgvdu eitt bokfert virdi upp

4 milliardir. Vid lggtingslog
i 1992 hvurvu allir hesir
grunnarnir Ur landskassans
arsroknskapi. Tann yngsti
av gllum hesum grunnum
var Upphgggingargrunnurin,
sum lggtingid stovnadi i 1988.
Sambeert békini "Fragreiding
um 80-arini” rindadi hesin
grunnur 279 milliénir - figgjad
vid lanum og lggtingsjattan —
fyri at burturbeina 55 skip. Tey
flestu av hesum skipum vérdu
keypt vid landskassahjalp og
hvurvu vid landskassahjalp.

Men ein grunnur yvirlivdi,
og hann livir enn. Tad er
fleggingargrunnurin.

Lat okkum hoyra eitt
sindur um hendan knassan,
sum hevur 46 ar 4 baki:

1 1964 jattadi folkatingid
yvir ngkur ar négvar milliénir
til ein nyggjan grunn, id fekk
navnid "Investeringsfond for
Faergerne.” Vit kalla hann
vanliga "fleggingargrunnurin.”
Hesin grunnur er sambeert
folkatingslég  eetladur at
veita lan til almennar (eisini
kommunalar) ilggur her a
landi, eitt nu vegir, berghol,
bryr og havnagerd. Kanska
okkurt annad eisini. Men altid
lan, ikki studul. Grunnurin
fekk og hevur framvegis
stéran tydning i ti almenna
hisarhaldinum. Naestan
allar vegagerdir og berghol
v.am. hava fingid figging ar
hesum grunni. Eisini ta id
Sjévinnubankin skuldi bjargast
i 1992, véru bod eftir honum.
Tey négvu fyrstu arini hevdi
finansministeriet =~ grunnin
um hendi, men fyri umleid 30
arum sidani vard grunnurin
vid gllum ognum (og tad var
ikki 1itid) fluttur til Fgroya
fyri at verda umsitin av einari
av landsstyrinum valdari
nevnd vid stérum heimildum,
og gjaldstovuni vard alagt at
umsita tad roknskaparliga.
Eftir bodum fra rikisstjérnini
gjordi landsstyrid i 1996 eina
kunngerd um virksemid hja
grunninum.

I hesum dggum verdur
okkara flogvgllur longdur og
natidargjgrdur fyri smaar 400
milliénir. @1l hendan risastéra
ileggingin verdur figgjad, ¢ll
sum hon er, vid studningi ur
fleggingargrunninum. Hesin
studningur er veittur vid
loyvi fra félkatinginum, av
ti at grunnurin upprunaliga
vard eetladur til lanveitingar
og ikki, sum longu sagt, til
studning.

Annars er at siga, at { fleiri

ar, serliga i 80-unum, jattadi
lpgtingid négvar millidnir,
kanska 75, til flogvellin i
Vagum.

Nu flogvgllurin  verdur
natimansgjgrdur vid figging
ar einum donskum grunni,
kundu loysingarpolitikarar
kanska greitt Fgroya folki fra,
um Utbyggingin av flogvglli-
num er olmussuhjalp ur rikis-
kassanum? Sum kunnugt vilja
hesir somu politikarar vera
vid, at rikiskassablokkurin til
heilsuverkid og almannaverkid
er olmussuhjalp til gomul, sjuk,
avlamin og brekad i Fgroyum.

propos tad stéra talid

av landsstyrislimum,
embeetisfolki og lggtings-
limum, sum verdur umrgtt
i hesum dggum: I 1998-2003
raddi loysingarlandsstyrid
fyri borgum. I mun til 1997
gktust landskassans inntgkur
i hesum tidarskeidi vid 35 %,
medan lgnarutreidslur til
politiska fyrisiting, politiska
umsiting og almenna um-
siting yvirhgvur gktust vid
680 milliénum, ella 61 %.

Parkinsons lég vil vera
vid, at umvent proportional
nytsla og inntgka (tering eftir
nering) og stgdugt bdlgnandi
embaetisverk vid fiktivum
og/ella 6neydugum arbeidi er
beinleidis héttan méti g6dum
og tryggum buskapi.

Men tad skal té sigast, at
vid Parkinsons lég, gerast
vit ikki négv klékari upp
4 figgjarpolitikkin, sum
meirilutin & lggtinginum og
embeetisvaldid stendur fyri
- og st6d fyri serliga 11985-1992
0g1998-2003.

Lika mikid. Héast alt eru
tad vit, borgarar i Fgroyum, id
gjalda meginpartin av ti, sum
kemur i landskassan. Hesin
peningur, sum verdur kalladur
almennur peningur i somu
lgtu hann er farin Gr okkara
lummum og i landskassan,
kann bert nytast vid heimild
i lpgtingslégum. Man okkara
vanliga vit og skil vera so
avmarkad, at vit litid og
einki skilja av framkomnum
feroyskum  figgjarpolitikki
i okkara framkomna landi?
Vit eiga t6 ikki at ivast i, at
loysingartilhallandi politikk-
urin, sum hevur gjgrt um seg
4 tingi nu i 12 ar, einki skil
hevur & almennan figgjar-
politikk. Og slettis ikki i figg-
ingini av almannamalum og
heilsumalum. Prégvini eru
raedandi.



